
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 4-Ի N 1220-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ արդարադատության նախարարություն
	16.12.2022թ.

	
	N /27.1/56344-2022

	1. «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման հավելվածի 4-րդ կետը շարադրել նոր խմբագրությամբ, մինչդեռ Նախագծին կից ներկայացված հիմնավորման մեջ բացակայում են պետական աջակցությունը յուրաքանչյուր հողամասի համար մեկ անգամ տրամադրելուն, ինչպես նաև փոխհատուցումն ստանալու պահից հետո վաճառելու կամ այլ նպատակներով բաժանելու սահմանափակմանը վերաբերող կարգավորումների մասին պարզաբանումները:
	Ընդունվել է


	Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանցքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Հաշվի առնելով վերոգրյալը՝ գտնում ենք որ Նախագծի հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջները, որոնց համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է


	2. Միևնույն ժամանակ, Նախագծի վերաբերյալ հայտնում ենք հետևյալը.
	

	1) Նախագծում «ՆԱԽԱԳԻԾ» բառն անհրաժեշտ է նախատեսել վերևի աջ անկյունում՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի դրույթները, համաձայն որոնց՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	Ընդունվել է

	2) Նախագծի 1-ին կետի 1-ին ենթակետում առաջարկում ենք հստակեցնել «այլ նպատակներով» ձևակերպումը:
	Ընդունվել է
Նախագծի 1-ին կետի 1-ին ենթակետից հանվել է «այլ նպատակներով» ձևակերպումը:

	3) Նախագծի 1-ին կետի 1-3-րդ ենթակետերից անհրաժեշտ է հանել «Հավելվածի» բառը՝ նկատի ունենալով, որ Նախագծի 1-ին կետում արդեն իսկ խոսքը գնում է որոշման հավելվածում փոփոխություններ և լրացում կատարելու մասին:
	Ընդունվել է


	2. ՀՀ տարածքային կառավարման և ենթակառուցվածքների նախարարություն
	20.12.2022թ.

	
	N ԳՍ//34632-2022

	«Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ նախագիծ) քննարկվել է մարզպետարաններում և համայնքապետարաններում։
Տեղեկացնում ենք, որ վերջիններիս կողմից նախագծի վերաբերյալ առաջարկություններ ու առարկություններ չեն ստացվել։	
	Ընդուվել է

	3. ՀՀ քաղաքաշինության կոմիտե
	21.12.2022թ.

	
	N 01/11.3/14250-2022

	«Հայաստանի Հանրապետության կառավարության 2022 թվականի օգոստոսի 4-ի N1220-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի: 
	Ընդուվել է

	4․ Շրջակա միջավայրի նախարարություն
	22․12․2022թ․

	
	N 1/02.5/15956-2022

	Ի պատասխան Ձեր 2022 թվականի դեկտեմբերի 13-ի N01/20459 գրության՝ հայտնում եմ, որ շրջակա միջավայրի նախարարությունը «Հայաստանի Հանրապետության կառավարության 2022 թվականի օգոստոսի 4-ի N1220-Լ որոշման մեջ փոփոխություններ և լրացում կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է



	5․ Ֆինանսների նախարարություն
	23․12․2022թ․

	
	N 01/9-2/22625-2022

	Ձեր 13.12.2022թ. N 01/20459-2022 գրությամբ ներկայացված «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է


	6․ ՀՀ կադաստրի կոմիտե
	23․12․2022թ․

	
	N ՍԹ/14279-2022

	Ի պատասխան Ձեր 2022 թվականի դեկտեմբերի 13-ի N 01/20459-2022 գրության՝ «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելու մասին»                                      ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	Ֆինանսատնտեսական նախարարական կոմիտեի 2022 թվականի հոկտեմբերի 11-ի նիստի N ԿԱ/297-2022 արձանագրության 4-րդ կետով,  «Հողային բարեփոխումների փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ արձանագրվել է հողերի կոնսոլիդացման պայմաններ սահմանելու վերաբերյալ պահանջը, որին համապատասխան լրամշակվել է «Հողային բարեփոխումների փորձնական ծրագիր»-ը և հաստատվել Կառավարության 2022 թվականի հոկտեմբերի 13-ի N 1605-Լ որոշմամբ:  Վերոգրյալի համատեքստում, հայտնում ենք, որ ՀՀ կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելը ներկա փուլում նպատակահարմար չենք համարում, քանի որ նշված փուլում դեռևս ամբողջական իրականացված և ամփոփված չէ Հողային բարեփոխումների փորձնական ծրագիրը:
	Չի ընդունվել
ՀՀ կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելը համահունչ է հողային բարեփուխմների փորձնական ծրագրին և միտված է փորձնական ծրագրով սահմանված նպատակների իրականացմանը: 
Միևնույն ժամանակ 2 ծրագրերի իրականացման մեխանիզմները տարբեր են՝ N 1220-Լ որոշմամբ միավորումը իրականացնում է մասնավորը, իսկ N 1605-Լ որոշմամբ միավորումը իրականացվում է պետական միջոցների հաշվին: 

	  Միաժամանակ, նախագծին կից հիմնավորման մեջ չի բացահայտվում, թե գործնականում առաջացած ինչպիսի խնդիրներ են լուծվելու ներկայացված կարգավորումներով, այդ թվում՝ բացակայում է առկա խնդիրների վերլուծությունը:
  Բացի այդ, սեփականության իրավունքի սահմանափակումների համաչափությունն ապահովելու նպատակով առաջարկում ենք պահպանել սահմանափակումների կիրառման 5 տարվա ժամկետը, քանի որ անժամկետ սահմանափակման դեպքում անձը զրկվում է հողամասի նպատակային նշանակությունը փոփոխելու կամ գույքը բաժանելու իրավունքից: Առաջարկում ենք նաև պահպանել օտարման սահմանափակումը ներկայիս կարգավորումներով ամրագրված ժամկետը, քանի որ ծրագիրը միտված է գյուղատնտեսության ոլորտի գործունեության խթանմանը, և նշված սահմանափակման դեպքում ծրագրից կօգտվեն միայն գյուղատնտեսությամբ զբաղվող տնտեսվարողները: Այնինչ, օտարման սահմանափակումը չնախատեսելու պարագայում կառաջանա սույն ծրագրով նախատեսված արտոնությունները չարաշահելու, մասնավորապես այլ անձանց (գյուղատնտեսությամբ չզբաղվող անձանց) կողմից հողամասը գնելու և վերավաճառելու ռիսկ, ինչի արդյունքում ծրագիրը չի հասնի իր նպատակին և կկիրառվի ոչ թիրախային:
   Ուստի, հաշվի առնելով վերը նշվածը, առաջարկում ենք ներկա փուլում նախագիծը շրջանառությունից հանել:
	Չի ընդունվել
Հաշվի առնելով ՀՀ-ում գյուղատնտեսական նշանակության հողերի փոքր չափերը, խիստ մասնատվածությունը, ինչպես նաև քաղաքացիների և ներդրողների հետ քննարկման արդյունքները որոշմամբ սահմանված միավորվող հողատարածքի նվազագույն մակերեսը 30 հա-ի փոխարեն սահմանվել է 10 հա: Հողերի շուկայի զարգացման նպատակով որոշումից հանվել է օտարման սահմանափակումը, քանի որ շատ դեպքերում ներդրողները անձամբ չեն ձեռք բերում և միավորում հողատարածքներ, այլ փորձում են խոշորացված հողակտոր գնել: Քանի որ նախագծով թույլատրվում է խոշորացված հողակտորի օտարումը, այդ պատճառով սահմանափակման անհրաժեշտությունը բացակայում է:
Նախագիծը շրջանառությունից հանելը գտնում ենք ոչ նպատակահարմար, քանի որ նախագծով առաջարկվող փոփոխությունները կնպաստեն որոշմամբ սահմանված նպատակների իրականացման արդյունավետության բարձրացմանը:

	6․ ՀՀ վարչապետի աշխատակազմ
	18․01․2023թ․

	
	N 02/16.20/1641-2023

	Տարածքային զարգացման և շրջակա միջավայրի հարցերի վարչություն

	«Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են մի շարք նկատառումներ, մասնավորապես՝ Նախագծով առաջարկվում է հանել գյուղատնտեսական նշանակության հողերի միավորման աջակցության ծրագրի շրջանակներում պետական աջակցության տրամադրման նպատակով կիրառվող.
1. 5 տարվա ժամկետի սահմանափակումը:
Սույն մասով հարկ է նշել, որ անժամկետ սահմանափակման դեպքում անիրատեսական է ծրագրի ընթացքի նկատմամբ պատշաճ վերահսկողություն իրականացնելը, ուստի՝ առաջարկում ենք քննարկել նշված ժամկետով սահմանափակման պահպանման կամ առնվազն ժամկետի մի քանի տարով երկարաձգելու նպատակահարմարության հարցը:
	Ընդունվել է

	2.  միավորված հողամասի նկատմամբ գրանցված սեփականության իրավունք ունեցող սուբյեկտների կողմից միավորված հողամասի (համատեղ կամ բաժնային սեփականությամբ իրենց պատկանող բաժնի) չօտարման պահանջը:
Հաշվի առնելով այն հանգամանքը, որ գյուղատնտեսական նշանակության հողերի միավորման աջակցության ծրագիրը միտված է գյուղատնտեսական նշանակության հողերի նպատակային օգտագործմանը և արդյունավետ կառավարմանը՝ կարծում ենք, որ միավորվող հողերի չօտարման պահանջը հանելը հնարավորություն կստեղծի դրանց նկատմամբ գրանցված սեփականության իրավունք ունեցող սուբյեկտների համար հողամասերը համատարած վաճառելու, որն ամենևին չի բխում գյուղատնտեսական նշանակության հողերի միավորման աջակցության ծրագրի նպատակից:
Միաժամանակ, հարկ է նկատի ունենալ, որ բավարար չափով հիմնավորումներ չեն ներկայացվել միավորվող հողամասերի չօտարման պարտադիր պահանջը հանելու և նվազագույն մակերեսի շեմն իջեցնելու վերաբերյալ, ուստի՝ հնարավոր չէ գնահատել, թե ինչ խնդիր է լուծվելու Նախագծով առաջարկվող փոփոխության ընդունման դեպքում:
	Մասամբ է ընդունվել
Հողերի շուկայի զարգացման նպատակով որոշումից հանվել է միավորվող հողերի չօտարման պարդադիր պահանջը Միաժամանակ, կարևորելով գյուղատնտեսության զարգացման հեռանկարները ինչպես նաև գյուղատնտեսական նշանակության հողերի նպատակային օգտագործումը և արդյունավետ կառավարումը նախագծով դիտարկվել է սահմանափակում առ այն, որ միավորված հողամասի նկատմամբ գրանցված սեփականության իրավունք ունեցող սուբյեկտները փոխհատուցումն ստանալուց հետո չեն կարող բաժանել սեփականության (համատեղ սեփականության, բաժնային սեփականության) իրավունքով իրենց պատկանող միավորված հողամասն առանձին միավորների, ինչպես նաև չեն կարող փոփոխել միավորված հողամասի նպատակային նշանակությունը:
Հաշվի առնելով մեր Հանրապետության հողերի փոքր չափերն ու խիստ մասնատվածությունը ինչպես նաև քաղաքացիների, շահագրգիռ մարմինների և ներդրողների հետ քննարկման արդյունքները որոշմամբ սահմանված միավորվող հողատարածքի նվազագույն մակերեսը 30 հա-ի փոխարեն սահմանվել է 10 հա: Հիմնավորումը խմբագրվել է ավելացնելով իրավիճակի վերաբերյալ տեղեկատվություն:

	Իրավաբանական վարչություն

	1. Նախագծի 1-ին կետի 1-ին ենթակետով նոր խմբագրությամբ շարադրվող 4-րդ կետով առաջարկվում է սահմանել անժամկետ սահմանափակումներ, որի պարագայում սեփականատերը փաստացի զրկվում է հողամասի նպատակային նշանակությունը փոփոխելու կամ գույքը բաժանելու իրավունքից:  Վերոնշյալ  կարգավորումներն՝ հաշվի առնելով, այն որ անորոշ ժամկետով անձին զրկելու է իր սեփական հողամասը տնօրինելու իրավունքից խնդրահարույց է:
	Ընդունվել է

	2. Նախագծի 1-ին կետի 3-րդ ենթակետով լրացվող կարգավորումն առ այն, որ 10-30 հա (30 հա-ը ներառյալ) միավորված հողամասի դեպքում հողամասերի թվաքանակը պետք է լինի առնվազն 5 միավոր, հակասում է գործող որոշման 7-րդ կետի 2-րդ ենթակետին՝ համաձայն որի թվաքանակը 30-100 հա (100 հա ներառյալ) միավորված հողամասի դեպքում պետք է լինի առնվազն 10 միավոր:
	Ընդունվել է


	3. Միաժամանակ, հարկ է նշել, որ ՀՀ վարչապետի 05.10.2021 թվականի N 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը:
	Ընդունվել է




